
     బ్రాతరహర్పతి ప్రతిమభాసురతేజుఁడు మల్లశౌరియున్

     బ్రీకసమస్తసజ్జనుఁడు భీమనప్రెగ్గడయుం గులాగ్రణుల్.33

ఉ. అందఱిలోనఁ బ్రాయమున నారసిచూడఁగఁ బిన్నయయ్యుఁ బెం

     పొంది గుణంబులం బొగడనొందె ధరిత్రి నమాత్యభీముఁ డా

     నందము తల్లిదండ్రులుమనంబున నొందఁగ మందిరంబునన్

     గుందవరాచ్ఛకచ్ఛపముకుందము లందము పెంపుఁ జెందఁగన్.
34

సీ. క్షితిఁ గశ్యపప్రజాపతిమన్మఁడై తాను బట్టుట నతనిన పోలు ననుచు

     జను లెల్లవారును దను నెంచ నెగడిన గుండదండాధీశుకూర్మిపుత్రిఁ

     బుణ్య లక్షణమీర్తిఁ బోలన మారన పేరనలాదిగాఁ బేరుగలుగు

     సచివసప్తకముతో జనియించి మునుఁ గులభూధరంబులతోడఁ బుట్టినట్టి

గీ. వసుమతీదేవి కెన యనవచ్చు పోల, మాంబఁ బెండ్లాడెఁ దనయన్వయంబు పావ

     నంబు లోకంబు కీర్తిబూర్ణంబు గాఁగ, భీమనామాత్యుఁ డరిరాజభీకరుండు.
35

సీ. పుణ్యంబుముడి మోచుపొలఁతుల కెల్ల నీపువుఁబోడి యౌదలభూషణంబు

     పతియాజ్ఞ దలనిడి బరియింత గడవని లలనల కీయింతి తిలకలక్ష్మి

     తొడి పూసికట్టి బంధువులకునిడి యున్న పడతుల కీపుణ్యభామ యొజ్జ

     కడుపు చల్లగ మేలికొడుకులఁబడసిన సుదతుల కీచామ మొదలిపేరు

గీ. తాల్మిగని యొప్పుకందువ తగవునెలవు, ధర్మములయిక్క మొగమాటతానకంబు

     సుగుణములఠావు వినయంబుచో టనంగఁ, బోలమాంబిక యెల్లెడ బొగడ నెగడె.
36

చ. అతిశయపౌరుషైకపరులై జనియించిరి పుత్రు లట్టిదం

     పతులకు మువ్వు రుత్కటకృపానిధి కేతనదండనాథుఁడున్

     క్షితిధరతుల్యు డైనచినకేతనమంత్రియు సర్వసద్గుణా

     యతనసుబుద్ధి గుండసచివాగ్రణియున్ నిజవంశభూషణుల్.
37

ఉ. రోహణపర్వతంబునఁ బరూఢము లైనయనర్ఘ్యరత్నసం

     దోహము నట్టినందనులతోఁ దనవృద్ధియు బంధురక్షణో

     త్సాహము బ్రాహ్మణోత్తముల ధన్యులఁజేయుగుణంబు సత్మళా

     గేహవిశుద్ధబుద్ధి యగుకేతనమంత్రికి నొప్పు నెప్పుడున్.
38

ఉ. నూతనదర్పకుండన మనోహర మైనసురూప మొంది వి

     ఖ్యాతకవిత్వసంపదఁ బొగడ్తకు నెక్కి యశేషబాంధవ

     వ్రాతహితాత్ముఁడై గణకవర్గకళామహిమన్ బ్రగల్భుఁడై

		 ఈ పేజీలో చివరి మార్పు 5 సెప్టెంబరు 2021న 22:13కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

